
Diwrnod agored ysgol sy’n torri tir newydd 

 

Bydd Ysgol Gynradd Gymunedol Aberllydan yn cynnal Diwrnod Agored yn ddiweddarach y mis yma i 

ddathlu ei hestyniad ac ailwampio diweddar.  

Gwariodd Llywodraeth Cymru a Chyngor Sir Penfro dros £2.2 miliwn ar yr ysgol dan raglen Ysgolion yr 

21ain Ganrif.  

Hon yw'r ysgol gyntaf yn Sir Benfro i elwa dan gynllun Llywodraeth Cymru fydd yn gweld buddsoddi 

£150 miliwn yn ysgolion uwchradd a chynradd y Sir yn ystod yr ychydig flynyddoedd nesaf.  

Bydd y Diwrnod Agored yn cael ei gynnal rhwng 2pm a 4pm ar ddydd Sadwrn, 26ain Medi.  

Dywedodd Gareth Lewis, y pennaeth gweithredol, y byddai'r achlysur yn dangos yn union gymaint y 

gweddnewidiwyd yr ysgol ers ef hadeiladu'n wreiddiol yn 1963.  

Eglurodd: "Bydd y Diwrnod Agored yn gyfle i bobl Aberllydan weld eu hysgol newydd, ac yn gyfle i gyn-

ddisgyblion a staff weld faint y newidiodd hi.  

"Mae llawer o bobl leol yn garedig iawn wedi rhoi benthyg ffotograffau ac arteffactau o'r dyddiau a fu, fel 

bod y gwelliannau a newidiadau'n amlwg. Mae croeso i bawb.  

"Bydd disgyblion yn tywys pobl o gwmpas eu dosbarthiadau, a byddant yn arddangos amrywiaeth o 

weithgareddau i'r ymwelwyr, tra bydd Cyfeillion Ysgol Aberllydan yn darparu lluniaeth. Mae croeso i 

ymwelwyr ddod â phicnic i gae'r ysgol."  

Mae'r estyniad, y tu cefn i'r adeilad presennol, yn cynnwys ystafelloedd dosbarth, meithrinfa a neuadd 

newydd gyda chegin ddiweddaraf.  

Bydd agoriad swyddogol yn cael ei gynnal yn ddiweddarach.  

Geiriad 

Gareth Lewis gyda disgyblion oddi allan i'r estyniad newydd.  

 


